
 

 

ᕈᐋᓐ ᑖ − ᐃᓱᒪᒃᑯᑦ ᖃᓄᐃᖏᑦᑎᐊᕐᓂᕐᒧᑦ ᐃᓅᓯᓕᕆᔨ 
 
ᐃᓱᒪᒃᑯᑦ ᖃᓄᐃᖏᑦᑎᐊᕐᓂᕐᒧᑦ ᐃᓅᓯᓕᕆᔨ ᖁᕝᕙᓯᓛᖓᓃᖅᑰᖅᑐᖅ ᓇᓗᓇᐃᖅᑕᐅᓯᒪᔪᓂ 
ᐱᖅᑯᓯᐅᒐᔪᙱᑦᑐᑦ ᐅᔭᕋᖕᓂᐊᕐᕕᖕᒥᒃ ᐃᖅᑲᓇᐃᔮᓂᑦ. ᐹᕙᓐᓛᓐᑯᑦ ᖁᕕᐊᓱᑦᑎᐊᖅᑐᑦ ᓯᕗᓪᓕᖅᐹᖑᓪᓗᑎᒃ 
ᐅᔭᕋᖕᓂᐊᕐᕕᖕᒥ ᑲᓇᑕᒥ ᐊᑐᐃᓐᓇᐅᑎᑦᑎᓂᖏᓐᓂᒃ ᐃᓱᒪᒃᑯᑦ ᖃᓄᐃᖏᑦᑎᐊᕐᓂᕐᒧᑦ ᐱᔨᑦᑎᕋᐅᑎᓂᒃ 
ᐅᔭᖃᖕᓂᐊᕐᕕᖕᒥ, 24/7. 
 
ᕈᐋᓐ ᑖ ᐅᖃᖅᑐᖅ ᐃᓱᒪᓚᐅᖅᓯᒪᖏᓐᓂᖓᓄᑦ ᐃᖅᑲᓇᐃᔭᕐᓗᓂ ᐅᔭᕋᖕᓂᐊᕐᕕᖕᒥ ᐊᔪᕐᓇᙱᒻᒪᖔᑦ. ᑭᓯᐊᓂᓕ 
ᐊᕐᕌᒍᑦ 23 ᐊᓂᒍᖅᓯᒪᓕᖅᑎᓪᓗᒋᑦ ᐃᓄᓕᕆᔨᐅᑎᓪᓗᒍ ᓂᐅᕙᓐᓛᓐ ᒐᕙᒪᒃᑯᓐᓂ, ᐱᕙᒌᔭᖅᓯᒪᓕᓚᐅᖅᑐᑦ 
ᐊᓯᔾᔨᕐᓂᕐᒧᑦ. ᕈᐋᓐ ᑐᓴᖅᑎᑕᐅᓚᐅᖅᑐᖅ ᐱᕕᒃᓴᖅᑕᖃᕐᓂᖓᓄᑦ ᐹᕙᓐᓛᓐᑯᓐᓂ ᐱᖃᓐᓇᕆᔭᖓᑕ, 
ᖃᐅᔨᒪᓚᐅᖅᑐᖅ ᐊᓯᔾᔩᔪᓐᓇᕐᓂᖓᓄᑦ ᐃᓱᒪᒃᑯᑦ ᖃᓄᐃᖏᑦᑎᐊᕐᓂᕐᒧᑦ ᐱᔨᑦᑎᕋᐅᑏᑦ 
ᐊᓯᔾᔨᖅᓯᔪᓐᓇᕐᓂᖏᓐᓂᒃ, ᐅᔭᕋᖕᓂᐊᕐᕕᖕᒥ. 
 
ᕈᐋᓐ ᐅᐱᒍᓱᒃᑐᖅ ᐹᕙᓐᓛᓐᑯᓂᒃ ᐱᔪᓐᓇᕐᓂᖏᓐᓂᒃ ᓯᕗᒻᒧᐊᒍᑎᕐᔪᐊᒥᒃ. “ᑭᖑᕝᕕᖅᑎᒌᖕᓂᖅ 
ᐃᖅᑲᓇᐃᔮᕆᓪᓗᒍ ᐊᔪᒃᓇᖃᑦᑕᕈᓐᓇᕐᓂᖓᓂᒃ. ᐊᒃᓱᕐᓇᕐᓂᖓᓄᑦ ᐊᖏᕐᕋᕐᒥᒃ ᕿᒪᐃᓯᒪᓗᓂ. ᐹᕙᓐᓛᓐᑯᑦ 
ᑕᑯᓯᒪᔭᖓ ᐱᑕᖃᕆᐊᖃᕐᓂᖓᓄᑦ, ᐊᖏᓯᒪᓕᖅᓗᑎᒡᓗ.” ᓇᓗᓇᐃᕆᓪᓗᓂᓗ ᐊᖑᑎᑕᖃᐅᕐᓂᖅᓴᑦ ᓴᓇᕝᕖᑦ 
ᓲᕐᓗ ᐅᔭᕋᖕᓂᐊᕐᕕᖕᒥ, ᐊᖑᑎᓄᑦ ᐊᒃᓱᕈᕈᑎᐅᔪᓐᓇᕐᓂᖓᓄᑦ ᓴᙱᓇᓱᒋᐊᖃᕐᓂᖏᓐᓄᑦ ᑕᑯᒃᓴᐅᑎᑦᑎᖏᓪᓗᑎ 
ᐃᒃᐱᒋᔭᖏᓐᓂᒃ. “ᑭᓯᐊᓂᓕ ᐅᐱᓐᓇᖅᑐᑦ ᑕᑯᓪᓗᓂ ᑐᓗᕈᑕᐅᕙᒃᑐᑦ ᐲᔭᖅᑕᐅᑎᓪᓗᒋᑦ ᐊᒻᒪᓗ ᑕᑯᓪᓗᓂ 
ᐊᖑᓂᑎᒃ, ᑭᒃᑯᓕᒫᓂᒃ, ᕿᓂᖅᑐᑦ ᐱᔨᑦᑎᕋᐅᑎᓂᒃ ᐊᒻᒪᓗ ᐃᑲᔪᖅᑕᐅᔪᒪᓪᓗᑎᒃ. ᐃᓱᒪᒧᑦ ᖃᓄᐃᙱᑦᑎᐊᕐᓂᖅ 
ᐱᒻᒪᕆᐅᑎᒋᔪᖅ ᓲᕐᓗ ᑎᒥᐅᑉ ᖃᓄᐃᙱᑦᑎᐊᕆᐊᖃᕐᓂᖓᑐᑦ.” 
 
ᕈᐋᓐ ᐅᖃᖅᑐᖅ ᓯᕗᓪᓕᕐᒥᒃ, ᐃᓄᐃᑦ ᖁᓱᓚᐅᖅᑐᑦ, ᑭᓯᐊᓂᓕ ᓄᑖᖑᓚᐅᕐᒪᑦ ᐱᔨᑦᑎᕋᕈᑎ. “ᐱᒋᐊᓕᖅᑎᓪᓗᑕ 
ᖃᐅᔨᕙᓪᓕᐊᓪᓗᒋᑦ ᐃᓄᐃᑦ, ᐅᐸᒍᑎᖃᑦᑕᓕᓚᐅᖅᑐᑦ ᐱᔨᑦᑎᕋᐅᑎᒧᑦ. ᐅᖃᐅᓯᖅ ᐃᑲᔫᑎᑦᑎᐊᕙᒃ.” 
ᖁᔭᓕᔾᔪᑎᒋᓯᒪᔭᖓ ᐃᓅᓯᖃᕈᓐᓇᕐᓂᖅ ᐃᖅᑲᓇᐃᔭᕐᓗᓂᓪᓗ ᐅᔭᕋᖕᓂᐊᕐᕕᖕᒥ, ᐱᔨᑦᑎᕋᖅᑕᖏᓐᓂᒡᓗ. 
“ᑕᑯᖃᑦᑕᖅᑐᖓ ᐃᓄᖕᓂᒃ ᐱᕙᓪᓕᐊᔪᓂᒃ. ᐅᖃᐅᔾᔭᐅᕙᒃᑐᒍᑦ ᐱᐅᓪᓚᕆᖕᓂᖓᓂᒃ, 
ᐃᑲᔪᖅᑐᖅᑕᐅᔪᓐᓇᕐᓂᖏᓐᓂᒃ  ᐅᔭᕋᖕᓂᐊᕐᕕᖕᒥ.” 
 
ᕈᐋᓐ ᐅᓂᒃᑳᖓ ᐃᓚᒋᔭᐅᔪᖅ ᖁᕕᐊᓇᖅᑐᓄᑦ ᓄᑖᓄᑦ ᐃᓄᓕᕆᔾᔪᑎᓄᑦ ᖃᕆᓴᐅᔭᒃᑯᑦ ᐃᑭᐊᖅᑭᕕᒃᑯᑦ 
ᑐᕌᒐᕆᔭᐅᔪᓄᑦ,  ‘ᐅᔭᕋᖕᓂᐊᕐᕕᐅᑉ ᐅᖓᑖᓄᑦ’. ᓴᖅᑎᔮᖅᑎᑦᑎᓂᖅ ᓴᖅᑭᑎᑦᑎᓯᒪᔪᖅ ᐊᔾᔨᒌᙱᕈᓘᔭᖅᑐᓂᒃ 
ᐱᖅᑯᓯᐅᒐᔪᖏᑦᑐᓂᒃ ᐅᔭᕋᖕᓂᐊᕐᕕᖕᒥ ᐃᖅᑲᓇᐃᔮᓂᒃ ᐃᑲᔪᖅᓱᐃᔪᑦ ᐊᐅᓚᓂᑦᑎᓐᓂᒃ, ᐃᓄᐃᑦ 
ᐱᓕᕆᕙᒃᑕᖏᓐᓂᓪᓗᑦᑕᐅᖅ, ᐊᒻᒪᓗ ᐃᓅᓯᒫᖅ ᐃᖅᑲᓇᐃᔮᖑᔪᓐᓇᖅᑐᓄᑦ ᐊᖅᑯᑕᐅᕙᒃᑐᑦ ᑎᑭᑎᑦᑎᓯᒪᔪᖅ 
ᑕᕝᕗᙵ. ᐃᖅᑲᓇᐃᔭᕐᕕᒋᔪᒥᒋᒍᑦᑎᒍᑦ, ᖃᕆᓴᐅᔭᒃᑯᑦ ᐃᑭᐊᖅᑭᕕᕗᑦ ᑕᑯᒋᐊᕐᓗᒋᑦ ᒫᓐᓇᐅᔪᖅ ᐃᖅᑲᓇᐃᔮᒃᓴᑦ 
ᑎᑎᖃᖅᓯᒪᔪᑦ https://careers.baffinland.com/. 

